ა(ა)იპ თანასწორობის მოძრაობას

საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროში განხილულ იქნა თქვენი კორესპონდენცია (№86000, 17.06.2019), რომელიც ეხება  გლობალური ფონდის აივ/ინფექცია შიდსის პროგრამის ფარგლებში აივ ინფექცია/შიდსის პროფილაქტიკის, დიაგნოსტიკის, პაციენტის განათლების და სხვა სერვისების განხორციელების შესახებ ინფორმაციის მოწოდების საკითხს.
ზემოაღნიშნულის შესახებ გაცნობებთ, „ჯანმრთელობის დაცვის შესახებ“ საქართველოს კანონის მე-3 მუხლის „ჩ1“ ქვეპუნქტის შესაბამისად, სამედიცინო საქმიანობა (სამედიცინო მომსახურება) არის „საქმიანობა, რომელიც დაკავშირებულია დაავადებათა პროფილაქტიკასთან, დიაგნოსტიკასთან, მკურნალობასთან, პაციენტის ჯანმრთელობის მდგომარეობის შენარჩუნებასთან, გაუმჯობესებასთან და აღდგენასთან (ფსიქიკურ, სოციალურ, სამედიცინო და ფიზიკურ რეაბილიტაციასთან), პალიატიურ მზრუნველობასთან, პაციენტის სამედიცინო მოვლასთან, პროთეზირებასთან, პაციენტის სამედიცინო ტრანსპორტირებასთან, პაციენტის სამედიცინო განათლებასთან, სასამართლო-სამედიცინო ექსპერტიზასთან, სასამართლო-ფსიქიატრიულ ექსპერტიზასთან, საზოგადოებრივი ჯანმრთელობის დაცვის ღონისძიებებთან და სამედიცინო დაწესებულებებში გაწეულ, სამედიცინო საქმიანობასთან დაკავშირებულ თანმხლებ მომსახურებასთან და ხორციელდება დადგენილი წესით“.
ხსენებულის გათვალისწინებით, თქვენს წერილში მითითებული, გლობალური ფონდის აივ/ინფექცია შიდსის პროგრამის ფარგლებში მიწოდებული მომსახურებები (საზოგადოებრივი ჯანმრთელობის დაცვის ღონისძიებები, მ.შ., დაავადებათა პრევენცია, აივ ინფექცია/შიდსის შესახებ თემის ინფორმირება, აივ ინფექცია/შიდსზე სწრაფი მარტივი ტესტირება, აივ ინფექცია/შიდსის თაობაზე კონსულტირება), მოქმედი კანონმდებლობის შესაბამისად, სამედიცინო საქმიანობად განიხილება.
[bookmark: _GoBack]რაც შეეხება თქვენს წერილში მოყვანილი საქმიანობების სახელმწიფო რეგულირებას, გაცნობებთ, რომ აღნიშნული საქმიანობები ((საზოგადოებრივი ჯანმრთელობის დაცვის ღონისძიებები), მოქმედი კანონმდებლობით, სანებართვო/სალიცენზიო/მაღალი რისკის შემცველი  სამედიცინო საქმიანობის თაობაზე შეტყობინების რეჟიმს არ ექვემდებარება. 
პატივისცემით,  


